«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

1. Անհրաժեշտությունը
  Նախագծի ընդունումը պայմանավորված է Եվրասիական Զարգացման Բանկի (այսուհետ՝ Կառավարիչ) և ՀՀ կառավարության (այսուհետ՝ Ստացող) միջև 2022թ. մարտի 7-ին կնքված համաձայնագրի (այսուհետ՝ Համաձայնագիր) շրջանակներում Հայաստանի Հանրապետության կողմից ստանձնած պարտավորությունների իրականացման հետ։  
Համաձայնագրի Կառավարիչը Ստացողին տրամադրում է դրամաշնորհ 1, 719. 200 (մեկ միլիոն յոթ հարյուր տասնինը հազար երկու հարյուր) ԱՄՆ դոլարի չափով՝ «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «կանաչ էներգետիկայի» զարգացմանը» դրամաշնորհային ծրագրի (այսուհետ՝ Ծրագիր) իրականացման նպատակով: 
[bookmark: _GoBack]Ծրագրի բյուջեն (Համաձայնագրին կից) իր մեջ ներառում է ծախսեր, որոնք նախատեսված են Ծրագիրն իրականացնող գրասենյակի կողմից (Հայաստանի վերականգնվող էներգետիկայի և էներգախնայողության հիմնադրամ (այսուհետ՝ Հիմնադրամ) սեփական կարիքների համար սարքավորումների, ապրանքների, համակարգչային ծրագրերի ձեռքբերման նպատակով։ Տվյալ նպատակով նախատեսված բյուջեի մի մասն ուղղվել է ընթացիկ ծրագրային ապահովման ծախսերին, իսկ մնացորդը՝ 5,544.0 հազ. դրամ (11001 միջոցառման - Այլ ծախսերից՝ 2,563.4 հազ. դրամ և 32001 միջոցառման  - Շենքերի և շինությունների կապիտալ վերանորոգումից՝  2,980.6 հազ. դրամ) նախատեսվում է ուղղել համակարգչային տեխնիկայի ձեռքբերմանը։ 

2. Ընթացիկ իրավիճակը և խնդիրները.
Հիմնադրամի համակարգիչների մեծ մասը բարոյական ու ֆիզիկական մաշվածության են ենթարկված, և անհրաժեշտ է թարմացման ու հզորացման։ Նախագծի ընդունմամբ կլուծվի Հիմնադրամի համակարգչային տեխնիկայի արդիականացման  խնդիրը։ Հետևաբար առավել նպատակահարմար է Համաձայնագրով նախատեսված բյուջեում սեփական կարիքների համար սարքավորումների, ապրանքների, համակարգչային ծրագրերի ձեռքբերման համար նախատեսված գումարների մնացորդն ամբողջությամբ ուղղել համակարգչային տեխնիկայի ձեռքբերմանը։ Նշված փոփոխությունը չի հակասում Համաձայնագրով նախատեսված բյուջեին, սակայն իրագործելու համար հարկավոր է կատարել Ծրագրով ՀՀ 2023թ. պետական բյուջեով նախատեսված ծախսերի վերաբաշխում։ 
3. Ակնկալվող արդյունքը 
Վերաբաշխման արդյունքում կավելանան համակարգիչների ձեռքբերմանը վերաբերող արդյունքային ցուցանիշներ, այլ ցուցանիշներ փոփոխություն չեն կրի։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության և Հիմնադրամի կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջանում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ:
Նախագիծը բխում է ՀՀ կառավարության 2021թ. հունվարի 14-ի N 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը)  X. Էներգախնայողություն բաժնի դրույթներից (հանրային և բնակելի շենքերում էներգախնայողությանն ուղղված լրացուցիչ կապիտալ ներդրումները կարող են կազմել առավելագույնը 15 %, իսկ էներգիայի տնտեսումը` մինչև 40 %):

